
78 SIIYPIAQNOXE M. OEOTOKH

Ego Blasius Geno consiliarius manu mea subscripsi
Ego Marcus Zustinianus manu mea subscripsi

Ego Bonincontrus scriba palacij de mandato dictorum dominorum dictum
consilium cancellavi.

Millesimo trecentesimo XV, die x1 Decembris.

Item, cum captum fuerit olim in Maiori Consilio quod pro eo, quod dominus
Guielmus Sanudo occupauit et detinet occupatam insulam de Lamirgo, que est
iuris nobilis uiri Marci Gysi et fratrum de Creta, quod omnia bona ipsius domini
Guielmi, et gentis sue deberent intromitti in omnibus partibus nobis subiectis
et postmodum elapso anno et dimidio capta fuit pars in maiori consilio quod
bona ipsius domini Guielmi et gentissue et intromissa darentur ipsi Marco, dando
bonam plezariam de restituendo id quod reciperet uel de compensando in dampno
suo, quando dominus Guielmus faceret quod deberet de iure; et nunc idem Marcus
suplicauerit domino Duci et suo consilio quod pro eo, quod est ei labor prouenire
Venecias et subit et expensas, et periculum, dignaremur ordinare quod bona post
modum intromissa, et que intromitterentur de cetero debeant ei dari et asignan
tam in Veneciis, quam alibi in partibus omnibus nobis subiectis cum bona
plezaria; capta fuit pars quod dicta bona dicti domini Guielmi et sue gentis
intromissa, et que intromittentur deinceps, et hic et alibi in partibus nostri Dominij
dari debeant et assignari dicto domino Marco Gysi, dando prius bonam plezariam
antequam sibi aliquid detur, de restituendo id quod receperit et sibi dabitur,
uel compesandi in dampnis. Et rectores teneantur rescribere nobis totum quod
dederint dicto Marco, et dictus Marcus eciam ex tunc infra medium annum teneatur

facere, uel mitti et presentari litteras rectorum de eo quod receperit ab eis.

